IL-QORTI TAL-APPELL KRIMINALI

Onor. Imhallef Dr. Aaron M. Bugeja M.A. (Law), LL.D. (melit)

[lum 22 ta’ Lulju 2021

Appell numru 14/2021

[I-Pulizija
VS.
Joseph ZAMMIT

[I-Qorti rat is-segwenti :
A. L-IMPUTAZZJONIJIET

1. Dan huwa appell tal-Avukat Generali mis-sentenza moghtija mill-
Qorti tal-Magistrati (Malta) nhar il-5 ta’ Jannar 2021 fil-konfront ta’
Joseph ZAMMIT (detentur tal-karta tal-identita’ bin-numru 233880M)
li gie mixli talli:

Nhar it-2 ta’ Gunju 2020 ghall-habta ta’ 21.05 hours gewwa Triq II-Kbira
San Guzepp, AHamrun:-

i. Ingurja, heded jew ghamel offiza fuq PC 627 Daniel Gauci persuna
inkarigata skont il-ligi minn servizz pubbliku waqt li kien gieghed jaghmel
jew minhabba li kien qieghed jaghmel dan is-servizz, jew bil-hsieb i
jbezzghu jew li jinfluwixxi fuqu kontra I-ligi waqt I-ezekuzzjoni ta’ dak is-
servizz;

ii. U aktar talli fl-istess data, lok, hin u ¢irkostanzi nagas milli jobdi I-ordnijiet
legittimi moghtija lilu minn PC 627 Daniel Gauci, uffi¢jal pubbliku waqt li
kien gieghed jaqdi d-doveri tieghu jew ma hallihx jaqdi jew fixkel jew indahal
lill-imsemmi ufficjal waqt il-qadi ta’ dmirijietu.

B. IS-SENTENZA APPELLATA

2. Permezz tas-sentenza aktar ‘il fuq imsemmija, il-Qorti tal-Magistrati
(Malta) bhala Qorti ta’ Gudikatura Kriminali, rat li I-kwerelant PC 627
Daniel Gauci ma kienx prezenti u stante li I-kawza hija ta’ natura
sommarja sfilzat I-affidavit u ordnat il-prosegwiment tal-kawza billi
ghaddiet ghas-sentenza u lliberat lill-imputat Joseph ZAMMIT mill-
akkuzi migjuba kontra tieghu.

C. L-APPELL INTERPOST

3. llli I-Avukat Generali appella minn din is-sentenza fejn talab lill-Qorti
sabiex joghogobha thassar u tirrevoka s-sentenza appellata billi ssib
htija skont il-ligi u dan wara li stqarr is-segwenti :-

i. ll-Qorti tal-Magistrati (Malta) ghamlet enunc¢azzjoni zbaljata tal-
Ligi meta applikat id-dispozizzjonijiet tal-Artikolu 374 tal-Kodici
Kriminali minflok [-Artikolu 375 tal-imsemmi kodi¢i u
konsegwenza ta’ hekk ghaddiet sabiex tillibera lill-imputat stante
li dan ma kienx prezenti ghas-seduta. L-Artikolu 95 tal-Kodici
Kriminali huwa prosegwibbli ex officio u ghalhekk il-ligi applikabbli
kienet dik enun¢jata fl-Artikolu 375 tal-imsemmi kodici. In oltre,
kawza sommarja ma jfissirx li |-provi ghandhom jinstemghu
fseduta wahda biss. Ghaldaqgtant, il-liberatorja tal-akkuzat ghax
ma deherx il-kwerelant fl-ewwel seduta ma ghandha I-ebda bazi
legali.

D. IL-KONSIDERAZZJONIJIET TA’ DIN IL-QORTI

Ikkunsidrat

4. Nhar it-2 ta’ Gunju 2020 PC 627 Daniel Gauci flimkien ma’ PC 1127
waqt ronda gewwa Pjazza San Pawl fi Triq ll-Kbira San Guzepp, il-
Hamrun, innutaw vettura ta’ tip Honda bin-numru ta’ registrazzjoni
JBS 359 ipparkjata b’'mod irregolari fuq ‘double yellow line’ quddiem
Daniels Shopping Complex. Fil-mument li PC 627 u PC 1127 bdew
mexjin lejn il-vettura, jisimghu lix-xufier tal-vettura jghid: ‘Lest mis-
sigarett? Issa ¢ej?’ ll-Pulizija tkelmu max-xufier sabiex iressaq il-

vettura minn fejn kien izda dan qalilhom: ‘tini ¢ans niekol I-ewwel. Int
mhux tpejjep hemm fil-pjazza kont?’

5. Gie mistogsi ghall-identita’ tieghu u x-xufier identifika ruhu bhala
certu Joseph Zammit. Inharget ¢itazzjoni u filwaqt li kien gieghed jidi
miktub il-biljett, huwa beda jghajjat: ‘Issa tara Xjigri minnek xhin
nkellem lil kummissarju. Issa tara x’hin nitla’ id-depot ghada.’ Kif
imbaghad inghatat i¢-Citazzjoni u |-Pulizija bdew mexjin lil hinn minn
din il-vettura, ZAMMIT reda’ beda jghajjat u qal dan il-kliem: “Issa
tara ghada, x’hin inkellem lill-kummissarju pufta kollok” u telag minn
fuq il-post.

6. Joseph ZAMMIT gie mitlub imur I-Ghassa tal-Pulizija tal-Ffamrun fejn
hemmhekk gie nfurmat li kienu sejrin jinbdew proceduri kriminali fil-
konfront tieghu minhabba dan I-inc¢ident.

Ikkunsidrat

7. ll-kaz tal-Prosekuzzjoni kontra l-appellant ZAMMIT ghall-ksur tal-
Artikoli 95 u 338(ee) tal-Kodici Kriminali jirrizulta li huwa msejjes fuq
ix-xhieda ta’ PC 627 Daniel Gauci in kwantu jidher li I-appellant
ZAMMIT indirizza propju lilu fl-in¢ident tat-2 ta’ Gunju 2020. PC 627
Daniel Gauci jirrizulta li ta x-xhieda tieghu permezz ta’ affidavit nhar
is-7 ta’ Gunju 2020 gewwa |-Ghassa tal-Hamrun. L-appellant
ZAMMIT gie notifikat bid-data tas-smiegh tal-kawza kontra tieghu
nhar il-11 ta’ Lulju 2020 u dan skont ma jirrizulta mill-annessa riferta
li tinsab esebita a fol. 5 tal-atti pro¢esswali. Sussegwentement, fl-
ewwel seduta tal-kawza kontra ZAMMIT, nhar il-5 ta’ Jannar 2021,
PC 627 Daniel Gauci ma kienx prezenti u konsegwenza ta’ hekk, id-
Difiza tal-appellant talbet lill-Qorti tal-Magistrati (Malta) sabiex
tillibera lill-imputat appellant. II-Qorti tal-Magistrati (Malta),
minhabba li PC 627 Daniel Gauci ma kienx prezenti, u minhabba I-
fatt li kawza sommarja kellha tinstema’ u tigi de¢iza dakinhar stess,
iddecidiet tisfilza l-affidavit minnu maghmul u ordnat il-prosegwiment
tal-kawza liema imputazzjonijiet allura, konsegwenti ghall-isfilz tal-
affidavit, ma gewx ippruvati lil hinn minn kull dubju dettat mir-raguni
u wasslu ghal-liberatorja tal-imputat appellat. IlI-Prosekuzzjoni
oggezzjonat ghad-decizjoni tal-Qorti tal-Magistrati (Malta) li tisfilza I-
affidavit, liema affidavit kien il-prova ¢entrali tal-kaz taghha u dan kif
jirrizulta minn folja 4 tal-atti processwali.

Ikkunsidrat

8. Din il-Qorti mill-ewwel tqis li I-Qorti tal-Magistrati (Malta) ma kienetx
korretta fid-decizjoni taghha. Dan gieghed jinghad ghaliex hawnhekk
non si tratta ta’ sitwazzjoni fejn il-Prosekuzzjoni kapri¢¢jozament ma
harkitx ix-xhieda taghha izda dan huwa kaz fejn kellu jsib
applikazzjoni I-Artikolu 360A tal-Kodi¢i Kriminali liema dispozizzjoni
tal-Ligi hija ¢ara in kwantu tippreskrivi pro¢edura specifika li ghandha
tigi segwita meta xhud tal-Prosekuzzjoni jaghti x-xhieda tieghu
fkawza sommarja permezz ta’ affidavit:

360A. (1) Fi pro¢eduri sommariji ghal reati li jaqghu taht il-gurisdizzjoni tal-
Qorti tal-Magistrati bhala qorti ta’ gudikatura kriminali taht I-artikolu 370(1)
il-Pulizija tista’,! flimkien mac-c¢itazzjoni jew fkull waqt li jigi wara,
tinnotifika lill-akkuzat kopji ta’ kull affidavit maghmul minn uffi¢jal pubbliku
jew minn impjegat jew uffi¢jal ta’ korp maghqud imwaqqgaf b’ligi jew minn
rapprezentant ta’ xi intrapriza, kif imfissra fl-artikolu 2 tal-Att biex jirregola
Komunikazzjonijiet Elettroni¢i u li ghandu jingieb bhala xhud tal-
prosekuzzjoni f'dawk il-proceduri kif ukoll dokumenti li jkunu se jingiebu
bhala provi fl-istess proceduri, u jekk I-akkuzat ikun irid jaghmel kontro-
ezami lil xi persuna li kellha I-affidavit taghha notifikat lilu kif hawn aktar
gabel imsemmi, huwa ghandu, mhux aktar tard minn hmistax-il gurnata
gabel I-ewwel seduta li tigi minnufih wara n-notifika tal-affidavit, javza b’dan
lill-Kkummissarju tal-Pulizija b’ittra registrata u malli dan, il-persuna li jrid
isirilha I-kontro-ezami ghandha titharrek biex tixhed fil-pro¢eduri:

|zda ghall-finijiet ta’ dan is-subartikolu il-kelma "dokument" ghandu jkollha
l-istess tifsira moghtija lilha bl-artikolu 558(2)

|zda wkoll meta jirrizulta li ma kienx possibbli ghall-imputat li jaghti avviz lill-
Kummissarju tal-Pulizija fiz-zmien provdut kif imsemmi qabel, dak I-avviz li
huwa jkun jixtieq jaghmel il-kontro-ezami jista' jinghata matul [-ewwel
seduta li tigi minnufih wara n-notifika tal-affidavit, fliema kaz il-persuna li
ghandu jsirilha I-kontro-ezami ghandha titharrek biex tixhed fis-seduta li
jkun imiss.

9. Dan ikun ifisser li I-akkuzat jista’ u jista’ ma jkunx gie nnotifikat bl-
affidavit gabel [-ewwel seduta u dan ghaliex mid-di¢itura tal-Ligi
mhemmx obbligu fuq il-Pulizija li bilfors tinnotifika I-affidavit flimkien
mac-citazzjoni — in kwantu il-Pulizija tista’ flimkien mac-citazzjoni jew
fkull waqt li jigi wara, tinnotifika lill-akkuzat kopji ta’ kull affidavit
maghmul minn uffi¢jal pubbliku jew minn impjegat jew uffi¢jal ta’ korp
maghqud imwaqqaf b’ligi jew minn rapprezentant ta’ xi intrapriza.

1 Enfasi ta’ din il-Qorti.

Hekk gie rrilevat ukoll mill-Qorti tal-Appell Kriminali fil-kawza II-
Pulizija vs. Rose maghrufa bhala Rosette Dimech deciza nhar id-

19 ta’ Jannar 2005:
Danil-punt diga” gie deciz diversi drabi minn din il-Qorti. Hekk, per ezempju,
fis-sentenza ta' |-1 ta' Ottubru 2003 fl-ismijiet Il-Pulizija v. Jesmond
Calafato, din il-Qorti qalet hekk:

"Desiderabbli kemm hu desiderabbli li I-imputat ikun mgharraf li jekk irid
jikkontro-ezamina lill-persuna li tkun ghamlet [-affidavit - mhux
semplicement jekk ikun irid jikkontesta t-tahrika - huwa ghandu jinforma
b'dan b'ittra registrata lill-Kummissarju tal-Pulizija hmistax-il jum gabel id-
data ta' I-ewwel seduta, imkien fil-ligi ma hemm xi obbligu li mat-tahrika
u l-affidavit ghandu jkun hemm xi avviz jew twissija f'dan is-sens lill-
istess imputat. Wara kollox fil-kamp penali kulhadd hu presunt li jaf il-ligi. L-
Artikolu 360A(1) jipprovdi, fit-tieni proviso, li jekk jirrizulta li ma kienx
possibbli ghall-imputat li jaghti I-avviz imsemmi lill-Kummissarju tal-Pulizija
fi zmien hmistax-il gurnata msemmija, dak l-avviz jista' jinghata fl-ewwel
seduta, u x-xhud in kwistjoni jigi mharrek u kontro-ezaminat fis-seduta ta'
wara. Fi kliem iehor, fil-kaz in dizamina |-ewwel gorti ma setghetx tinjora |-
affidavit u tillibera semplicement ghax il-prosekuzzjoni ma ghamlitx xi haga
li ma Kkinitx obbligata li taghmel.

10. Biss, fl-eventwalita’ li l-affidavit ikun gie hekk notifikat lill-
imputat u dan ikun ezercita d-dritt tieghu li jinnotifika lill-Kummissarju
tal-Pulizija bl-intenzjoni tieghu li jaghmel konto-ezami lix-xhud, il-
Prosekuzzjoni ma tistax ma tharrikx lix-xhud ghall-ewwel seduta. It-
tieni proviso tal-Artikolu 360A(1) tal-Kodi¢i Kriminali jaghti wkoll il-
possibilita’ lill-imputat li ma jkunx gie nnotifikat bl-affidavit qabel I-
ewwel seduta, li dakinhar tal-ewwel seduta jaghti avviz lill-
Kummissarju tal-Pulizija bl-ghazla tieghu li jaghmel kontro-ezami lix-
xhud u [-Qorti tal-Magistrati (Malta) ikollha tikkoncedi
differiment sabiex jinstema’ dan ix-xhud u dan allavolja |-kawza
hija ta’ natura sommarja. F'dan it-tieni xenarju, il-Prosekuzzjoni
wkoll ikun jinkombi fugha I-obbligu li sas-seduta li jkun imiss tharrek
lil dan ix-xhud liema xhud irid jidher ghas-seduta li tkun hekk iffissata
ghall-kontro-ezami tieghu.

11. F'dan l-istadju din il-Qorti taghmel referenza ghall-Artikolu
360A(2) tal-Kodi¢i Kriminali liema dispozizzjoni tal-Ligi taghmilha
cara li kemm-il darba I-imputat ma jkunx adopera ruhu sabiex
jitharrek ix-xhud li jkun ghamel |-affidavit bil-pro¢edura preskritta taht
is-sub-artikolu wiehed tal-imsemmi artikolu, ma_jistax _imbaghad
|attakka dak |-affidavit u |-kontenut tieghu ghaliex ix-xhud ma
jkunx ittella’ jixhed ‘viva voce’ fil-pro¢eduri quddiem il-Qorti tal-
Magistrati (Malta) u dik ix-xhieda moghtija permezz ta’ affidavit

ghandha valur dagslikieku nghatat ‘viva voce’ mill-istess persuna fil-
prezenza tal-imputat.

12. Maghmula dawn il-kunsiderazzjonijiet ta’ indole legali u
gurisprudenzjali, din il-Qorti tqis li f'dan il-kaz il-kwistjoni tmur oltre
mill-interpretazzjoni tal-Artikoli 374 u 375 tal-Kodi¢i Kriminali
fkuntest ta’ kawza sommarja kif gieghed jargumenta I-Avukat
Generali permezz tar-rikors ta’ appell tieghu. Hawnhekk si tratta ta’
sitwazzjoni fejn xhieda tal-Prosekuzzjoni moghtija permezz ta’
(Malta) u l-affidavit gie sfilzat dagslikieku PC 627 Daniel Gauci kien
kwerelant ai termini tal-Artikolu 374 tal-Kodici Kriminali u ma deherx
ghall-pro¢eduri minnu mibdija u b’dan il-mod ma mxietx allura mad-
dettami tal-Artikolu 360A tal-Kodi¢i Kriminali.

13. Din il-Qorti tosserva li minn imkien ma jirrizulta li l-imputat
appellat, flimkien mac-¢itazzjoni kien innotifikat ukoll bl-affidavit ta’
PC 627 Daniel Gauci. Madanakollu, langas _ma_jirrizulta li_I-
Avukat tal-appellant fis-seduta ta’ nhar il-5 ta’ Jannar 2021 talab
differiment sabiex ikun jista’ jaghmel kontro-ezami lil dan ix-
xhud skont id-dettami tal-proviso tal-Artikolu 360A(1) tal-Kodi€i
Kriminali. Din il-Qorti ma tistax tagbel mad-Difiza meta quddiem il-
Qorti tal-Magistrati (Malta) ivverbalizzat li n-nuggas tax-xhud kien
jammonta ghal mankanza tal-Prosekuzzjoni u tissarraf fin-nuqqas ta’
interess fil-kawza tal-kwerelant PC 627.

14. ll-Prosekuzzjoni setghet bis-sahha tal-Ligi kif inhi tipprezenta
l-evidenza tal-Uffi¢jal tal-Pulizija involut bil-mezz tal-affidavit. Dan I-
affidavit jirrizulta li gie a konjizzjoni tal-imputat appellat. Dan minn
naha tieghu jirrizulta li ghazel li ma jaghmilx talba ghal kontro-ezami
tax-xhud li xehed bil-affidavit izda ghazel li jaghmel talba ghal sfilz
tal-istess affidavit. Dil-Qorti tqis |i |-Prosekuzzjoni setghet
tipprezenta I|-affidavit de quo u x-xiehda ta’ PC627 bil-mezz tal-
affidavit kienet legalment ammissibbli u I-Qorti tal-Magistrati (Malta)
kellha tqis dak l-affidavit bhala parti mill-provi fdan il-kaz. Dan I-
affidavit kellu valur probatorju ugwali ghal dik ix-xhieda li tinghata
viva voce fil-prezenza tal-akkuzat u dan skont I-Artikolu 360A(2) tal-
imsemmi Kodici.

15. Isegwi ghalhekk li I-Qorti tal-Magistrati (Malta) ma setghetx

legalment tisfilza affidavit maghmul regolarment ghaliex b’dan il-mod
hija kienet gieghda tiehu decizjoni li ma ssibx il-konfort taghha fil-

Ligi, anzi tmur kontra d-dispozizzjonijiet tal-Artikolu 360A(2) tal-
Kodi¢i Kriminali hekk kif diga nghad iktar ‘il fuq.

16. Din il-Qorti tirrileva wkoll li I-Avukat Generali ghandu ragun
meta jsostni li I-ksur tal-Artikolu 95 u 338(ee) tal-Kodi¢i Kriminali
huma reati li huma prosegwibbli ‘ex officio’. Dawn huma proceduri
ex offi¢io u ma jehtiequx il-kwerela tal-parti lesa sabiex ikunu jistghu
jigu istitwiti. Ghalhekk zgur li I-artikolu applikabbli ghal din il-
procedura kien l-artikolu 375 tal-Kodic¢i Kriminali u mhux I-artikolu
374 tal-istess Kodic¢i. Il-Qorti tal-Magistrati (Malta) ma setghetx
tapplika d-dispozizzjonijiet tal-Artikolu 374(d) tal-imsemmi Kodici.

17. In oltre, skont il-gurisprudenzja prevalenti, il-Qorti tal-
Magistrati (Malta) ma kienetx korretta fl-interpretazzjoni tal-Artikolu
377(1) tal-Kodici Kriminali meta din iddecidiet |i kawza ta’ natura
sommarja kellha necessarjament tinstema’ u tingata’ fl-istess
gurnata. L-Artikolu 377(1) tal-Kodi¢i Kriminali, Kapitolu 9 tal-Ligijiet
ta’ Malta jghid hekk :-

Meta jinghalaq is-smigh tal-kawza, il-gorti, dak in-nhar stess, jekk jista’ jkun,
taghti s-sentenza, billi tillibera jew tikkundanna I-imputat.

18. Huwa pacifiku li permezz ta’ din id-dispozizzjoni tal-Ligi, il-
legislatur kellu fmohhu li jissalvagwarda dik I-ispeditezza u diligenza
li tirrikjedi kawza sommarja minn dewmien inutli u kapric¢juz. Dan
ghaliex kemme-il darba I-pro¢eduri sommariji jigu mtawla inutilment
ma tintilifx biss in-natura sommarja tal-kawza izda tintilef ukoll id-
distinzjoni li taghmel il-Ligi bejn dawn il-kawzi u dik is-solennita’ li
tirrikjedi kawza quddiem il-Qorti Kriminali. Madanakollu, I-Artikolu
377(1) tal-Kodici Kriminali ma jipprekludix lil Qorti tal-Magistrati milli
tiffissa seduti ohra ghas-smiegh tal-provi kemm-il darba jkollha
raguni valida sabiex taghmel dan.

19. L-ispirtu tal-Artikolu 377(1) tal-Kodi¢i Kriminali kien spjegat
mill-Imhallef Harding fil-kawza fl-ismijiet II-Pulizija vs. Frank Borg
deciza nhar is-6 ta’ Marzu 1954 liema dispozizzjoni tal-Ligi fiz-zmien
l-imsemmija kawza kienet imnizzla fil-Kodi¢i Kriminali bhala Artikolu

389:
L-iskop ta’ dak l-artikolu hu semplicement biex ikun impost fuq il-
gudikant I-obbligu tad-decizjoni sollec¢itata tal-kawza,”> u ghaliex ma
hemm xejn li jimpedixxi li ghal raguni gusta, anki mill-Qorti ‘marter proprio’,
jerggha jinfetah is-smiegh, sija pure biex tbiddel I-imputazzjoni..

2 Enfasi ta’ din il-Qorti.

20. Dan ikun ifisser allura li I-Qorti tal-Magistrati fkawza sommarja
tista’ tikkoncedi dawk id-differimenti li jkunu jinhtiegu mill-partijiet
sabiex tinghalaq is-smiegh tal-kawza izda dan f’kaz biss ta’ raguni
valida fis-sens li jkun hemm raguni valida ghalfejn il-provi ma
jistghux jinstemghu kollha fl-istess seduta b’mod li mbaghad ikun
jifdal biss li I-Qorti tghaddi ghas-sentenza. Hekk intgal mill-Qorti tal-
Appell Kriminali fil-kawza Il-Pulizija vs. Margaret Urry deciza nhar
Is-17 ta’ April 2001:

Hu appena necessarju jinghad li differimenti bla raguni valida,3
specjalment fkawzi sommarji, minbarra li jaghmlu hsara ghax il-provi ma
jibqghux friski fmohh ix-xhieda, jiffrustraw lil, u joholqu inkonvenjent ingust
ghal, dawk ix-xhieda li ripetutament jigu mharrka ghalxejn.

21. L-istess inghad minn din il-Qorti kif preseduta fil-kawza fl-
ismijiet 1l-Pulizija vs. Simon Vassallo deciza nhar il-25 ta’ Frar
2021 fejn intqal:

Din I-interpretazzjoni hija wkoll imsahha bil-posizzjoni gurisprudenzjali
konsolidata fejn gie deciz li I-Qrati ta’ Kriminali Gudikatura ghandhom
jirregolaw u jikkontrollaw rigorozament id-differiment fi procedimenti
kriminali.* Inoltre dawn id-differimenti jinghataw biss meta jkun hemm
raguni valida u mhux ghalxejn.

22. In oltre, din il-Qorti, in linea ma’ dak mistqarr fil-kawza
Vassallo, tirribadixxi li f'kull kaz il-Prosekuzzjoni ghandha obbligu i
tressaq ix-xhieda kollha sabiex kemm jista’ jkun jinstemghu f'seduta
wahda. Biss pero’, jekk xhud hekk imharrek ma jitfac¢ax ghas-
seduta dakinhar li huwa kien ingunt sabiex jixhed, ma jfissirx allura
li I-Qorti tal-Magistrati ghandha tghaddi sabiex tiddeciedi I-kawza
minghajr ma tkun ikkon¢ediet differiment ghas-smiegh ta’ dak ix-
xhud. Hekk stqarret il-Qorti fil-kawza Il-Pulizija vs. Peter Sammut
sive Peter Ferdinans fejn kienet iddecidiet li : -

lI-fatt li xhud ma jidhirx ghal udjenza partikolari ma jfissirx li huwa prekluz
milli jixhed f'udjenza ohra, u dan anke f’kawzi sommarji.> Ma hemm xejn
fil-ligi u filgurisprudenza li b’xi mod jissuffraga tali proposizzjoni. Jekk xhud,
debitament notifikat, ma jidhirx u |-parti li tkun talbitu ma tirrinunzjax ghalih
(u fdan il-kaz ma jirrizultax li I-prosekuzzjoni f'xi stadju rrinunzjat ghall-
Ispettur Cordina), il-qorti ghandha tghaddi biex tipprovdi skond il-ligi kontra
dak ix-xhud u tiddifferixxi sabiex huwa jinstema’ fudjenza ohra.

3 Enfasi ta’ din il-Qorti.
4 1I-Pulizija vs. Mario Gauci moghtija fid-9 ta’ Marzu 1992.
5 Enfasi ta’ din il-Qorti.

23. Filwaqt li I-Qorti tal-Magistrati (Malta) kienet korretta meta
appellat ghall-ispeditezza ta’ kawzi sommarji, dan_ma_kienx kaz
fejn il-Prosekuzzjoni kellha obbligu li tharrek ix-xhud u x-xhud
ma tharrikx. Dan ma kienx kaz fejn il-Prosekuzzjoni nagset mid-
dmirijiet taghha skont il-Ligiu ghalhekk ma kellux jigi penalizzat
b’dan il-mod il-kaz tal-Prosekuzzjoni.

24. Ghaldagstant, din il-Qorti gieghda tilga’ I-aggravju tal-Avukat
Generali.

Decide

Ghal dawn ir-ragunijiet, il-Qorti gieghda tilga’ |-appell tal-Avukat Generali
u thassar is-sentenza appellata. Fic¢-Cirkostanzi partikolari tal-kaz, wara |i
rat |-artikolu 428 tal-Kodici Kriminali, sabiex ma tipprivax lill-appellant mill-
benefic¢ju tad-doppio esame tordna li I-atti tal-kawza jigu rimessi lil Qorti
tal-Magistrati (Malta) sabiex din tiddec¢iedi skond il-Ligi fuqgq I-
imputazzjonijiet u I-provi migjuba kontra l-appellat.

Aaron M. Bugeja
Imhallef

